
Ба Шурои диссертатсионии 6D.KOA-079-и 

назди Институти фалсафа ва сиѐсатшиносии 

ба номи А.Баҳоваддинови Академияи миллии 

илмҳои Тоҷикистон  

(734025, ш.Душанбе, хиѐбони Рӯдакӣ 33) 

 

ТАҚРИЗ 

ба автореферати диссертатсияи Асламзода Некруз дар мавзӯи «Амният 

ҳамчун омили  рушди устувори  ҷомеаи тоҷикистонӣ», ки барои дарёфти 

дараҷаи илмии номзади илмҳои сиёсӣ аз рӯйи ихтисоси 5.6.2 – Ниҳодҳо, 

равандҳо ва технологияҳои сиёсӣ пешниҳод шудааст. 

  

Автореферати диссертатсияи пешниҳодшуда ба таҳқиқи яке аз 

масъалаҳои муҳим ва мубрами илми сиѐсӣ – таъмини амнияти миллӣ 

ҳамчун заминаи рушди устувори давлат бахшида шудааст. Дар шароити 

таҳдиду хатарҳои муосир, шиддат гирифтани равандҳои геосиѐсӣ ва 

таъсири омилҳои беруна ба давлатҳои миллӣ, масъалаи таҳкими амният 

аҳаммияти стратегӣ касб менамояд. Аз ин рӯ, интихоби мавзуъ асоснок ва 

саривақтӣ мебошад. 

 Муаллиф мубрамияти мавзуъро бо такя ба санадҳои меъѐрӣ-ҳуқуқӣ, 

стратегияҳои давлатӣ ва сиѐсати давлатӣ асоснок намуда, робитаи 

амнияти миллӣ, манфиатҳои миллӣ ва рушди устувори кишварро таҳлил 

намудааст. Дар автореферат мақсад ва вазифаҳои таҳқиқот равшан 

муайян гардида, объект ва предмети таҳқиқот мушаххас шудаанд. 

 Навгонии илмии таҳқиқот дар он ифода меѐбад, ки муаллиф 

амнияти миллиро на танҳо ҳамчун ҳолати ҳифзи манфиатҳо, балки 

ҳамчун механизми фаъол ва омили асосии рушди устувори Ҷумҳурии 

Тоҷикистон арзѐбӣ намудааст. Дар таҳқиқот таҳдидҳои муосир ва роҳҳои 

такмили механизмҳои давлатӣ оид ба таъмини амният баррасӣ 

гардидаанд. 

 Аҳаммияти назариявӣ ва амалии диссертатсия дар имкони 

истифодаи натиҷаҳои он дар фаъолияти мақомоти давлатӣ, таҳияи 

барномаҳои стратегӣ ва раванди таълими фанҳои сиѐсӣ зоҳир мегардад. 

 Сохтори автореферат низ мантиқӣ буда, хулосаҳо ба вазифаҳои 

гузоштаи муаллиф ҷавобгӯ мебошанд. Дар автореферати диссертатсия 

қисматҳои асосии дитссертатсия тавсифи мухтасар пайдо кардаанд. 

Дар боби аввали диссертатсия – «Асосҳои назариявию методологии 

таҳқиқи масъалаи амният» масъалаҳои мафҳум ва моҳияти амният ҳам аз 

назари категориявӣ ва ҳам аз назари сиѐсӣ – консептуалӣ, мактабҳо ва 

самтҳои афзалиятноки илмие, ки дар таҳқиқи масъалаи амният саҳми 

бевосита доранд тавсиф гардидааст. 

Дар боби дуюм, ки «Арзѐбии таҳдиду хатарҳои замони муосир ва 

таъсири онҳо ба амнияти миллӣ ва рушди уствори ҷомеаи тоҷикистонӣ» 

матраҳ мегардад, бештар ба масъалаҳои пайдоиши таҳдид ва хатарҳо, 

навъу шаклҳои таҳдиду хатарҳои замони муосир, таъсиррасонии онҳоро 

ба низоми амният ва рушди устувори  ҷомеа, инсон ва давлат, таъсири 

таҳдиду хатарҳои замони муосир ба амнияти миллии Ҷумҳурии 

Тоҷикистон диққат дода шудааст. 

Боби сеюми диссертатсия, ки дар автореферат ба таври мушаххас 

тавсиф ѐфтааст, ба масъалаи «Роҳу воситаҳои ҳимояи манфиатҳои миллии 

Ҷумҳурии Тоҷикистон дар шароити пайдоиши таҳдиду хатарҳои нав» 

рабт дорад. Дар ин қисмати кор таваҷҷуҳ ба масъалаҳои муҳимми роҳҳои 

ҳифзи манфиатҳои миллӣ дар шароити таҳдид ва хатарҳо фаъолияти 

сиѐсии сохторҳои давлатии Ҷумҳурии Тоҷикистон ва ниҳодҳои 

ғайридавлатӣ дар самти таъмини амният ва рушди устувори кишвар 

бештар равона гардидааст. 

Дар хулоса, муҳаққиқ натиҷаҳои илмиию амалии арзандаи худро баѐн 

намуда, тавсияҳоеро барои истифодаи натиҷаҳои рисола пешниҳод 

кардааст. 

Албатта, дар баробари муваффақиятҳои мавҷудбуда дар раванди 

кори илмӣ, баъзе масъалаҳо аз назари диссертант берун мондаанд, ки 

таваҷҷуҳи бештар ба онҳо метавонист автореферати диссертатсиониро аз 

назари илмию амалӣ амиқтар намояд. Масалан: 

1.  Аз тавсифи умумии кор дар автореферат мушоҳида мегардад, ки 

оид ба масъалаҳои дурнамои рушди устувори мамлакат дар соҳаи 

амнияти миллӣ таваҷҷуҳ камтар дода шудааст. 

